
2023 - yil 25 - iyul I-61-126-14-220-K/23 Yangihayot tuman hokimligi

Yangihayot tumanida sogʻliqni saqlash sohasida amalga oshirilayotgan ishlar 
toʻgʻrisida

Oʻzbekiston  Respublikasi  “Mahalliy  davlat  hokimiyati  toʻgʻrisida”gi
Qonunining 6, 24-moddasi, Oʻzbekiston Respublikasi Prezidentining “Birlamchi tibbiy
sanitariya yordami muassasalari faoliyatiga mutlaqo yangi mexanizmlarni joriy qilish
va  sogʻliqni  saqlash  tizimida  olib  borilayotgan  islohotlar  samaradorligini  yanada
oshirish  chora-tadbirlari  toʻgʻrisida”  2020-yil  12-noyabrdagi  PF-6110-son  farmoni,
Oʻzbekiston  Respublikasi  Prezidentining  “Sogʻliqni  saqlash  sohasini  kompleks
rivojlantirishga  doir  qoʻshimcha  chora-tadbirlar  toʻgʻrisida”  2021-yil  25-maydagi
PQ-5124-son,  “Sogʻliqni  saqlash  tizimini  tashkil  etishning  yangi  modeli  va  davlat
tibbiy  sugʻurtasi  mexanizmlarini  Sirdaryo  viloyatida  joriy  etish  chora-tadbirlari
toʻgʻrisida”  2020-yil  12-noyabrdagi  PQ-4890-son  va  “Birlamchi  tibbiy-sanitariya
yordamini aholiga yaqinlashtirish va tibbiy xizmatlar samaradorligini oshirish boʻyicha
qoʻshimcha  chora-tadbirlar  toʻgʻrisida”  2022-yil  25-apreldagi  PQ-215-son  qarori,
“Sogʻliqni  saqlash  tizimini  raqamlashtirishga  doir  qoʻshimcha  chora-tadbirlar
toʻgʻrisida”gi Oʻzbekiston Respublikasi Prezidentining 2023-yil 01-maydagi PQ-140-
son  qarorlarining  ijrosini  taʼminlash  maqsadida  xalq  deputatlari  Yangihayot  tuman
Kengashi,

QAROR QILADI:

1.  Yangihayot  tumani  tibbiyot  birlashmasi  boshligʻi  (Sh.Mamadaliyev)ning
“Yangihayot  tumanida  sogʻliqni  saqlash  sohasida  amalga  oshirilayotgan  ishlar
toʻgʻrisida”gi  hisoboti  maʼlumot  uchun  qabul  qilinsin.

2.  Tuman  hokimining  Yoshlar  siyosati,  ijtimoiy  rivojlantirish  va  maʼnaviy-
maʼrifiy  ishlar  masalalari  boʻyicha  oʻrinbosari  (M.Kamilov)  va  tuman  tibbiyot
birlashmasi  boshligʻi  (Sh.Mamadaliyev)ga:

“Insonga eʼtibor va sifatli taʼlim” yilida tibbiyot yoʻnalishida aholini ijtimoiy
himoya  qilish  va  salomatligini  saqlash  boʻyicha  belgilangan  vazifalar  ijrosini
taʼminlash;

2023-2025-yillarda sogʻliqni  saqlash tizimini  raqamlashtirish boʻyicha chora-

tadbirlar rejasida belgilangan vazifalar ijrosini taʼminlash;

tumandagi  ambulator  tibbiyot  muassasalarida  aholini  oilaviy  shifokorlarga
biriktirish,  onlayn qabulga yozish,  qabullarni  amalga oshirish jurnallarini  yuritishni
elektron  shaklga  oʻtkazish,  oilaviy  shifokorlardan  tor  doiradagi  mutaxassislarga  va
ambulator tashkilotlardan shifoxonalarga yoʻllanmalar berish imkoniyatlarini yaratish
ishlarini to‘la yo‘lga qo‘yish;

tibbiyot muassasalarining ichki lokal tarmoqlarini tashkil etish ishlarini yakuniga
yetkazish choralarini ko‘rish;

tumandagi tibbiyot muassasalari xodimlarini kompyuter savodxonligi va tibbiy
axborot tizimlaridan foydalanish boʻyicha malakasini doimiy ravishda oshirib borish;

joriy yilning 1-iyuldan boshlab Toshkent shahrida tibbiy sugʻurta tizimi joriy
etilganligini inobatga olib, tibbiy sugʻurta tizimi asosida ishlarni tashkil qilish;

tuman Kambagʻallikni  qisqartirish  va  bandlikka koʻmaklashish  boʻlimi  bilan
hamkorlikda tuman tibbiyot  birlashmasi  tasarrufidagi  muassasalarning vakant  boʻsh
oʻrinlariga  malakali  mutaxassislarni  jalb  etishda  ishonchli  va  samarali  choralarni
qoʻllash;

jismoniy va yuridik shaxslardan, sogʻliqni saqlash sohasi boʻyicha kelib tushgan
murojaatlarni toʻla oʻrganib, belgilangan muddatlarda ijobiy hal etish;

tibbiy  muassasalarda  korrupsiyaning  oldini  olish  va  unga  qarshi  kurashish
boʻyicha muntazam ravishda tadbirlar uyushtirish, korrupsiya holatlarining oldini olish
uchun barcha kuchlarni safarbar etish hamda bunday holatlarga yoʻl qoʻyilganda jinoiy
javobgarlikka  tortilishi  toʻgʻrisida  xodimlarni  qatʼiy  ogohlantirib  borish  tavsiyalari
berilsin.

3. Yangihayot tumani tibbiyot birlashmasi boshligʻi (Sh.Mamadaliyev)ga:

oilaviy  poliklinikalar  hamda  oilaviy  shifokor  punktlari  mudirlari  mahalla
fuqarolar yigʻinlarida hisobdorligini inobatga olib, oilaviy poliklinikalar mudirlarining
belgilangan  muddatlarda,  qonunchilikka  muvofiq,  mahalla  fuqarolar  yigʻinlarida
hisobot  berishini  tashkillashtirish;

xalq  deputatlari  tuman  Kengashining  qarorlari  ijrosi  hamda  soha  boʻyicha
amalga oshirilgan ishlar yuzasidan har chorakda xalq deputatlari tuman Kengashiga
hisobot taqdim etib borish taʼminlansin.

4.  Mazkur  qaror  ijrosini  nazorat  qilish  xalq  deputatlari  Yangihayot  tuman
Kengashining Taʼlim, sogʻliqni saqlash, madaniyat, sport va ijtimoiy himoya masalalari
boʻyicha doimiy komissiya (I.Yuldasheva) va Yoshlar siyosati, xotin-qizlar va gender
tenglik masalalari boʻyicha doimiy komissiya (U.Nishanbekova) zimmasiga yuklatilsin.



e-qaror.gov.uz I-61-126-14-220-K/23

3

Xalq deputatlari Yangihayot
tuman Kengashi raisi

X.Inogamov


